
NAVOIY VILOYATI XALQ TA`LIMI BOSHQARMASI

NAVOIY SHAHAR XALQ TA`LIMI MUASSASALARI 

FAOLIYATINI METODIK TA`MINLASH 

VA TASHKIL ETISH  BO`LIMI
Navoiy shahar  11-davlat ixtisoslashtirilgan 

umumta`lim maktabi boshlang`ich ta`lim o`qituvchisi

Husainova Muborning 4-sinf o`qish fanidan 

Zahiriddin Muhammad Bobur

tavalludiga bag`ishlab 

 “Hidi, tilimi, mazasi” 

mavzusida tayyorlagan bir soatlik
DARS ISHLANMASI

Sana: 14 fevral                 Sinf: 4 – sinf                     Fan: O`qish

Mavzu: Hidi, tilimi, mazasi.

Darsning texnologik xaritasi

	Dars jarayonining mazmuni
	O`quvchilarning o`qish faniga bo`lgan qiziqshlari ortadi, mavzu yuzasidan egallashi lozim bo`lgan bilim, ko`nikma, malakalarga ega bo`ladilar. Jamoa bo`lib faoliyatga kirishishni o`rganadilar.

	Darsning maqsadi
	Ta`limiy maqsad: o`quvchilarga mavzu yuzasidan tushuncha berish, to`g`ri va ravon o`qishga o`rgatish, o`qish tezliklarini oshirish, og`zaki nutqini o`stirish. Tarbiyaviy maqsad: Vatanni sevishga, uni ko`z qorachig`dek asrashga o`rgatish. Rivojlantiruvchi maqsad: “Vatan – sajdagoh kabi muqaddas” degan tushunchani o`quvchi ongiga singdirish. BKMlarini rivojlantirish.

	Darsning texnologik jarayoni
	Metod: Izohli o`qish, ifodali o`qish, bahs – munozara 
Vosita: Qo`shimcha manbalardan foydalanish, texnik vositalar.

Nazorat: Kuzatish, nazorat qilish, savol – javob. 

Baholash: Rag`batlantirish.

	Kutilayotgan natija
	O`quvchilarning o`z Vataniga bo`lgan mehri yanada ortadi, mavzu yuzasidan BKMlarga ega bo`ladilar. Jamoa bo`lib ishlashni o`rganadilar.


Dars tipi: Yangi bilim beruvchi
Dars uslubi: Og`zaki, yozma, ko`rgazmali
Dars usuli: Hamkorlik  darsi (bahs munozara, savol - javob) 
Dars shakli: Jamoa bo`lib ishlash
Darsning jihozi: Darslik, shoir portreti, ko`rgazma qurollar, badiiy adabiyotlar, Bobur taxti.

Texnik vositalar: Kompyuter, monitor

Darsning blok sxemasi:
	t/r
	Darsning borishi
	Vaqt

	1
	Tashkiliy qism
	3 daqiqa

	2
	Sahna ko`rinishi orqali o`tilgan mavzuni mustahkamlash
	10 daqiqa

	3
	Yangi mavzu bayoni
	10 daqiqa

	4
	Darsni mustahkamlash
	15 daqiqa

	5
	Darsni yakunlash
	5 daqiqa

	6
	Uyga vazifa
	2 daqiqa


Tashkiliy qism: Psixologik iqlim yaratish, salomlashish.
Baholash mezonlari haqida tushuncha berish (“Ofarin”, “Barakallo”, “Harakat qil” so’zlari yozilgan shakllar);

Tashkiliy qism:
Ustoz – Mehmon ulug`, mehmon aziz.


 Deydi ulug` xalqimiz.


 Xush kelibsiz ustozlar,


 Sizga mushtoq darsimiz

O`quvchilar:

1 – o`quvchi: Mo`tabar ustozlarim 



Kelishgan mehmonlarim



Sizgadir iliq kalom



Assalomu alaykum.

2 – o`quvchi:  O`zbekona lutf bilan



Unga qo`shib mehr bilan



Sizga yo`llaymiz yana,



Assalomu alaykum.

I. Takrorlash:

O`qituvchi:


Aziz o`quvchilar darsimiz – o`qish va uqish darsidir. Bugun darsimizga bir necha fan o`qituvchilarni va aziz mehmonlarni taklif etganmiz . bu bejizga emas. Albatta, bunga sabab bor. Sizlarga uy ishi qilib “Hidi, tilimi va mazasidan” rivoyatini o`qish va sahna ko`rinishi tayyorlash topshirilgan edi. Marhamat sahna ko`rinishi bilan darsimizni boshlaymiz.

Sahna ko`rinishi:


Falakning gardishi bilan Mirzo Bobur Hindiston degan yurtga borib qolib, u yerning sultoni bo`libdi. Hindiston bog` - rog`i ko`p, meva – chevaga boy yurt ekan. Bobur “mendan yodgorlik qolsin” deb Hindistonning ko`rkam joyiga bir bog` barpo ettiribdi. Dunyodagi eng katta bu bog`ga turli yurtlardan nihollar keltirib ektiribdi. Xalq dunyoga dong`i ketgan bu bog`ga “Bog`i Boburiy” deb nom qo`yibdi.


Bog`dagi daraxtlar hosilga kirib, biram meva beribdiki, ularni hech yerga sig`dirib bo`lmabdi. “Bog`i Boburiy”ning bir chekkasi rezavor ekan. Unda piyoz, sabzi, bodring, tarvuz bitibdi. Ammo qovun bilan handalak bo`lmabdi.


Shoh bir yil qovun ektiribdi, bitmabdi, ikkinchi yil ektiribdi, bitmabdi, uchinchi yil ham ektiribdi, baribir qovun bitmabdi.


Qovun bitishiga bitibdi – yu, birinchi yili gulidayoq hosilini tashlab yuboribdi, ikkinchi yili palagi “o`lib qolibdi”, uchinchi yil pishib yetmay turib so`lib qolibdi. Boburshoh bo`lsa qovun topishni talab qilaveribdi.

· Bu yil qovun ekib pishirmasanglar, hammangizni jazolayman, - deya g`azablanibdi. 
Bog`bonlar nima qilishni bilmay rosayam boshlari qotibdi. Oxiri Boburshohga bildirmay, uzoq Farg`onadan qovun olib kelishga ahd qilishibdi. Boburshoh bir necha oyga ovga ketib, qaytib kelgach, bog`bondan qovun yo`qlatibdi.

Bog`bonlar Farg`onadan keltirilgan qovunni olib borishibdi. Boburshoh qovunni hidlab ko`rib:

· Qayerda bitgan? – deb so`rabdi.

· “Bog`i Boburiy”da bitgan, - deb javob beribdi bog`bon.
· Yo`q, hidi boshqacha. Bunday hidli qovun bu yerda bitmaydi, faqat bir o`lkada yetishadi, 

      xolos. Sen meni aldayapsan, - debdi Boburshoh.

· Aldagan bo`lsam, bilganizni qiling shohim. Bu qovun “Bog`i Boburiy”da bitgan,

      debdi bog`bon so`zidan qaytmay. Boburshoh qovunni hidlay – hidlay bo`yiga mast bo`lib, uni    

      tilimlamoqchi bo`libdi. Qovun pichoq tegar – tegmasdan tarsillab yorilib ketibdi.

Boburshoh bog`bonga qarab:

· Yolg`on gapiribsan, qovunni qayerdan keltirganingni ochiq aytasan. Pichoq tegar – 
    tegmay yorilib ketedigan qovun men bilgan o`lkadagina bitadi. Sen mening savolimga to`g`ri javob 
    bermading, qahrim qattiqligidan qo`rqmaysanmi, - debdi.

Boburshohni aldab bo`lmasligini bilgan bog`bon rostini aytishga majbur bo`libdi.

· Farg`ona viloyatidan keltirdik, - debdi ko`ziga jiqqa yosh olib. 

Bog`bonning gapidan Boburshogning ko`ngli buzilib, yig`lab yuborishiga ozgina qolibdi.
(Bobur qovunni uzoq hidlab yuz – ko`ziga surtadi va o`ta g`amgin holda gapiradi)
· Raxmat, sizga. Vatanimning xushbo`ylarini olib kelgan bu qovunda Andijon shamoliyu, musaffo havosini, tabarruk tuprog`ning isini, beqiyos ekinzorlarining go`zalligini, bolaligim o`tgan go`zal vodiylar manzarasi, dilkash xalqimning nafasini, ota – onam mehrini tuydim. Kindik qonim to`kilgan vatan – mening beshigim, sog`inchim va tuganmas armonimdir.
… Bobur qo`lida qovun bilan

Davron meni o`tkardi saru samodin,
Ayerdi meni bir yo`la xonumondin.

Gah boshima toj, gah baloyi ta`na,

Nelarki boshimg`a kelmadi davrondin.

· Bobur Hindistonda shoh bo`lsada, bir umr vatanini, uning tuprog`ini, bag`ri keng odamlarini sog`inib yashadi.

· U o`zga yurt toju – taxtidan Vatanning bir siqim tuprog`ini afzal deb bildi. Shoir g`azallarida, ruboiylarida armonga aylangan Vatan sog`inchini his etamiz.
O`qituvchi: Rahmat aziz o`quvchilarim. Endi esa savollarga javob bering.

1. Boburshoh o`zidan yodgorlik qoldirish uchun Hindistonda nima ishlar qildi?

Javob:  Bobur o`zidan keyingi avlodga yodgorlik bo`lsin deb ajoyib bog` yaratdi. Bu bog`ga barcha mamlakatlardan nihollar keltirib o`rnatdi. Xalq bu bog`ni “Bog`i Boburiy” deb atadi. Hindistonni gullab-yashnashi va ravnaqi uchun ko`p xayrli ishlarni amalga oshirdi.  
2. Bog`bonning gaplaridan nima uchun Boburshohning ko`ngli buzildi?

Javob:  Bobur o`zga yurtda shoh bo`lsa-da, bir umr Vatan sog`inchi bilan yashadi. Qovun unga tug`ilib o`sgan yurtini, tabarruk tuprog`ining isini, beqiyos ekinzorlarining go`zalligini, bolaligi o`tgan vodiyni, dilkash xalqini eslatgan edi.    
O`quvchilar savollarga javob beradilar.

Debat shou (O`quvchilar fikri)
O`qituvchi: - Vatan nima?

O`quvchi:   - Vatan bu – tug`ilib o`sgan joyimiz. 



     Vatan bu – o`qigan maktabimiz.



     Vatan bu – o`ynagan mahallamiz.

Jismimiz qo`nim topgan maskan, 

Kindik qonimiz to`kilgan tuproq.


Tole yo`qi jonimg`a balolig` bo`ldi,


Har ishniki ayladim, xatolig` bo`ldi.


O`z yerni qo`yib, Hind sori yuzlandim


Yo Rab, netayin, ne yuz qarolig` bo`ldi.

O`qituvchi: Nega Bobur o`z yurti qolib Hindiston sari yo`l oldi?
· Bobur toj – taxt uchun bo`lgan urushlar tufayli Andijondan chiqib ketib, Hindistonda buyuk boburiylar sulolasiga asos soldi.

· Hindistonda qudratli saltanat o`rnatgan davlatning gullab yashnashida katta hissa qo`shdi.

O`qituvchi: Aziz o`quvchilar bugungi o`qigan “Hidi, tilimi, mazasidan” deb nomlangan hikoyamiz orqali shoh va shoir, davlat arbobi hamda buyuk sarkarda Zahiriddin Muhammad Bobur hayoti bilan tanishdik. Darhaqiqat, bugun 14 – fevral Boburning tavallud topgan kuni. Keling yaxshisi xonanda Ma`murjon To`xtasinov ijrosida “Yaxshiliq” qo`shig`ini tinglasak. (3 daqiqa qo`shiq tinglangach, shoir timsolida o`quvchi shu g`azalni yod aytadi.)

1-slayd
“….Navoiy, Ulug’bek, Bobur, Mashrab, Furqat, Qodiriy va xalqimizning buyuk farzandlari … ularning merosi O’zbekiston xalqlari umuminsoniy qadriyatlarining ravnaqi va boyishiga xizmat qilib kelgan edi va bundan keyin ham xizmat qiladi. Biz ularning bebaho merosini xalqqa va avvalo yoshlarga yetkazish uchun barcha ishlarni qilamiz”.




O`zbekiston Respublikasi Prezidenti  I. Karimov

O`qituvchi: - Zahiriddin Muhammad Bobur 1483-yil 14-fevralda Andijonda Umarshayx Mirzo xonadonida tavallud topdi. U saroyda shahzodalarga xos munosib ta`lim – tarbiya olgan. Bobur otasi vafotidan so`ng, 12 yoshda taxtga o`tirgan. 

II. Darsinig asosiy qismi
O`qituvchi: Rivoyatdagi izohtalab so`zlar ustida ishlash uchun ona tili fan o`qituvchisini darsimizga taklif etganmiz.yozdiradi va izohlab beradi.  

(ona tili o`qituvchisi o`quvchilar uchun qiyin bo`lgan so`zlarni so`rab, yozuv taxtasiga yozdiradi va slayd orqali o`quvchilar so`zlarni daftarlariga qayd etadilar)  
2-slayd. (O`quvchilarning e`tibori monitorga qaratiladi)
Lug`at ishi:

1. Falakning gardishi – favqulodda hollarda, vaziyat talabi, taqdir taqozosi
2. Yodgorlik  – Bobur o`zidan keyingi avlodga qolsin deb yaratgan bog` haqida gapirayapti. Yodgorlik – estalik, nishona degan ma`nolarni bildiradi.
3. Rezavor 

a) mayday-chuyda mollar;

b) Ovqatga solish uchun ishlatiladigan ko`kat va sabzavotlar;

d) bog`chachilik ekinlari va ularning mevalari. 
4. Bog`bonlar Farg`onadan keltirilgan qovunni olib borishibdi.

3-slayd (Keling, mavzumizni davom ettirgan holda xarita bilan ishlaylik, bizga tarix fani o`qituvchisi yaqindan yordam beradi)

Farg`ona – O`zbekistonning vodiy viloyati bo`lib, maydoni – 6800 kv km, aholisi – 3 mln 300 ming kishidan ortiq. Markazi – Farg`ona shahri. Shuningdek Qo`qon, Marg`ilon kabi shaharlari bor.

1. Namangan, Andijon va Farg`ona viloyatlarini o`z ichiga olgan Farg`ona vodiysi g`arbdan sharqqa 370 km, janubdan shimolga 90 km masofaga cho`zilgan.

Tojikiston Respublikasi bilan chegaradosh bo`lib Sirdaryo oqib o`tadi.

3. Hindiston – (Slaydda Hindiston haqidagi ma`lumotlar o`qitiladi). 
Hindiston Respublikasining umumiy maydoni 3,3 mln km.kv. Hududi asosan ulkan uchburchak shaklda bo`lgan Hindiston yarimorolida joylashgan. 


Hindiston jahondagi eng ko`p millatli mamlakatdir. Hindiston davlatining poytaxti–Dehli shahridir. 


Hindiston katta masofada dengizlar bilan tutashgan. Unda g`arb va Sharq mamlakatlari o`rtasida dengiz orqali olib boriladigan serqatnov savdo yo`llari joylashgan. 

Dam olish daqiqasida musiqa o`qituvchisi taklif etiladi. Bobur g`azali o`quvchilar tomonidan ijro etiladi.
III. Mustahkamlash.

Hozir o`quvchilarimiz tomonidan yod olingan Bobur ruboiylaridan tinglaymiz.

1. Jonimdan o`zga yoru vafodor topmadim,

Ko`nglimdan o`zga mahramu asror topmadim.

Jonimdek o`zga jonni dilofgar ko`rmadim.

Ko`nglim kabi ko`ngulni giriftor topmadim.
2. Ko`ngli tilagan murodiga yetsa kishi,

Yo barcha tilaklarni tark etsa kishi.

Bu ikki ish muyassar o`lmasa olamda 

Boshni olib bir sariga ketsa kishi.

3. Har ishda shitob qilmaysan,

Bu demak murodga yetmaysan.

4. Yod etmas emush kishi mehnatda kishi,

Shod etmas emish kishini g`urbatta kishi.

Ko`nglim bu g`urbatta shod o`tmadi  hech,
G`urbattda sevinmas emush albatta kishi.

5. Ko`pdin berikim, yoru diyorim yo`qtur,

Bir lahza-yu, bir nafas qarorim yuqtur. 
Keldim bu sori o`z ixtiyorim birla,

Lekin borurimda ixtiyorim yuqtur.

6. Har kimki vafo qilsa vafo topqusidir,

Har kimki jafo qilsa jafo topqusidir.

Yaxshi kishi ko`rmagay yomonliq hargiz

Har kimki yomon bo`lsa jazo topqusidir.

7. Sochining savdosi tushti boshima boshdin yana,

Tiyra bo`ldi ro`zgorim ul qaro qoshdin yana.



Men xud ul tifli parivashg`a ko`ngil berdim, va le



Xonumonim nogohon buzulmag`ay boshdin yana


Yuz yomonlig` kurib ondin telba bo`lding ey ko`ngil


Yaxshilig`ini ko`z tutarsen ul parivashdin yana.



Tosh urar atfol meni, uyida forig` ul pari



Telbalardek qichqirurmen har zamon toshdin yana.


Oyog`im yetguncha Biburdek ketar erdim netay,


Sochining savdosi tushdi boshima boshdin yana.

Bobur shajarasi:

Aziz o`quvchim, buyuk shoh va shoir Mirzo Bobur haqida qisman ma`lumotlarga ega bo`ldingiz. To`liq ismi Zahiriddin Muhammad bo`lgan Mirzo Boburning otasi Umarshayx Mirzo, onasi esa Qutlug`nigorxonim bo`lib, Bobur ota tomonidan Amir Temurga, ona tomondan esa Chingizxon urug`iga borib taqalishini ham yaxshi bilasiz.


Bobur Hindistonda 332 yil hukm surgan boburiylar sulolasiga asos solgan. Keling, dastavval, Mirzo Bobur shajarasi bilan tanishsak: (Klaster usulida Bobur avlodi bilan tanishtiriladi.)

Bobur adabiyotimizning Navoiydan keyingi eng e`tiborli va buyuk vakilidir. U 1483-yilning 14 – fevralida Farg`ona viloyati poytaxti Andijonda tug`ildi. Otasi Farg`ona viloyat hokimi Umarshayx Mirzo Amir Temurga evara. Onasi Qutlug`nigorxonimning otasi Toshkent hokimi Yunusxon esa o`zbeklashgan mug`ul urug`idan bo`lib, 12 avlod bilan Chingizxonga tutashgan. Umarshayx Mirzoning uch o`g`li (Zahiriddin Muhammad Bobur, Jahongir Mirzo, Nosir Mirzo), besh qizi (Xonzodabegim, Mehrbonubegim, Shahribonubegim, Yodgorsultonbegim, Ruqiyasultonbegim) bo`lib, Bobur o`g`illarning eng kattasi edi. 





Zahiriddin Muhammad Bobur


Farzandlaridan Humoyun, Kamron va Gulbadanbegim shoir va adib bo`lib yetishdilar. 

O`qituvchi: O`quvchilar Bobur haqida mustaqil to`plagan ma`lumotlar bilan tanishamiz. Ular o`zbek, rus, ingliz va nemis tillarida Bobur haqida bilgan ma`lumotlarini aytishadi. 
1. Bobur jahonga mashhur “Boburnoma” asarini yaratdi. Unda Movarounnaxr, Xuroson, Hindiston xalqlari tarixi, urf – odat va an`analarini, tarixiy shaxslarni, mamlakat tabiiy lavhalarini aks ettirdi.
2. Zahiriddin Muhammad Bobur adabiyotshunos, tarixshunos olim va shoir sifatida xalqimiz ma`naviy madaniyati tarixida munosib o`rin egalladi.

3. Bobur 1530 – yilning 26 – dekabrida Hindistonning Agra shahrida o`zi bunyod etgan go`zal maskan Zarafshon chorbog`ida vafot etdi.

4. Bobur Afg`oniston va Hindistonda davlatni boshqarib turgan holda, umrining oxirida kindik qoni to`kilgan yurtni unutmadi. U o`z ona diyorini haddan ziyot sevardi, Vatanidan judoligidan g`am – alam chekardi. 

5. Boburning bolaligi asosan Andijon va uning atrofida o`tdi. Bobur saroy muhitida o`qidi va tarbiya topdi. Yoshligidan ilm – fanga, sheriyatga qiziqa boshladi.

6. Dovyurakligi va jasurligi uchun u yoshligidan “Bobur” (Sher) laqabini oldi.

7. U o`z umri davomida “Boburnoma”, “Mubbayyin al – zakot”, “Xatti Boburiy”, “Harb ishi” kabi ko`plab nasriy va sheriy asarlar yaratdi.

8. “Boburnoma” muhim qomusiy manba sifatida nafaqt mamlakatimiz, balki jahon adabiyotining ham nodir na`munasi sanaladi.

9. Bobur merosini o`qib o`rganishga xorijda ham qiziqish tobora ortib borayotir. “Boburnoma”ning o`ttizdan ortiq tilda chop etilgani, jahondagi yetmishdan ziyod muziyda Bobur va uning avlodlari davriga oid bebaho manbalar saqlanayotgani buning isbotidir.
Bobur sarkarda bo`libgina qolmasdan, balki badiiy ijod bilan ham shug`ullangan. Undan bizga tariximiz uchun qimmatli hisoblangan, jahonga mashhur bo`lgan “Boburnoma” asari, g`azallari, ruboiylari meros bo`lib qolgan. Bobur ijodidagi g`azal va ruboiylarning ko`pchiligi ayriliq, yurt sog`inchi haqidadir. Ishonamizki, Bobur shaxsi va ijodi biz yosh avlod qalbida abadiylikka makon tutadi.


Sevimli adibimiz Pirimqul Qodirovning “Yulduzli tunlar”, yoxud “Bobur”, “Avlodlar davoni”, “Humoyun va Akbar” kabi tarixiy romanlari biz sevgan shoir Bobur  hayoti va ijodi, Hindistonda u asos solgan qudratli saltanat vakillari – boburiylar sulolasi haqida keng ko`lamga ega tarixiy ma`lumotlarni bergan.

Bobur Andijonda hukmronlik qilgan yillarida Bog`ishamol adirlarida turib ona yurtini tomosha qilishni xush ko`rar, bu yerda yozgi bog` barpo etishni niyat qilar ekan. Oradan qariyb 5 asr o`tib shoirning bu orzusi ro`yobga chiqdi. Istiqlolning dastlabki yillarida bu yerda milliy bog` barpo etilib, unga Bobur nomi berildi. 300 ga maydonni egallagan ushbu bog`da milliy uslubda bezatilgan darvoza, yodgorlik majmuasi va muzey mavjud. Shoirning ramziy maqbarasi qurilib, unga Bobur mangu qo`nim topgan go`shadan turpoq olib kelib qo`yilgan.

O`qituvchi: Rahmat, aziz o`quvchilarim. Bobur haqida yaxshi ma’lumotlar to`plabsiz. Endi darsimizni matematika ustozimiz bilan davom ettiramiz.

Matematika o`qituvchisi:  Aziz o`quvchilar, Bobur haqida to`plagan ma’lumotlaringizni tingladik. Xo`sh, ayting-chi, joriy yilda Bobur Mirzo tavalludining necha yilligini nishonlayapmiz. Buni topish uchun siz qanday amaldan foydalanasiz ? Bergan ma’lumotlaringizda 300 ga va 5 asr degan atamalarni ishlatdingiz. Qani ayting-chi, ga qanday o`lchov birligi? Asr-chi?  
O`qituvchi: Ota-onang payvandisan, sog`lom bolam, 
                   Pahlavon el farzandisan, sog`lom bolam.

                   Qudratli yurt dilbandisan, sog`lom bolam,

                   O`zbek faqat bolam deydi, sog`lom bolam.

Aziz o`quvchilar muhtaram Yurtboshimiz 2014-yilni bejizga “Sog`lom bola yili” deb e’lon qilmadilar. Sog`lom bola deganda ko`z o`ngimizda ma’naviy yetuk, jismonan barkamol farzandlar gavdalanadi. Siz ushbu dars davomida barcha fanlarni yaxshi o`zlashtirganligingizni, buyuk ajdodlarimiz qoldirgan ma’naviy merosga cheksiz hurmatingizni namoyon etdingiz. Tarixdan bizga ma’lum-ki, buyuk sarkarda va davlat arboblari jismonan sog`lom bo`lish uchun yoshligidanoq harbiy mashqlarni astoydil o`rganganlar. Bunga misol qilib, Amir Temur, Jaloliddin  Manguberdi, Mirzo Ulug`bek, Alisher Navoiyning do`sti Husayn Boyqaro va Mirzo Boburlarni ko`rsatishimiz mumkin. Shu o`rinda ikki guruh sardorini o`zaro bellashish uchun davraga chorlaymiz. (xo`roz urishtirish o`yini o`tkaziladi)
Muhammad Yusufning “Bobur nidosi” she`ri ijro etiladi.
Toqatim toldi oqibat

Taxtni yov oldi oqibat

O`z yurtim qoldi oqibat

Avg`on ketdim daryo kechib

Omad kelar, ketar ekan

Jon do`sting ham sotar ekan.

Ortingdan tosh otar ekan

Jayron ketdim daryo kechib

Ikki ko`zim elimdadir

Cho`g`dek so`zim tilimdadir

Dilim yonib, dilimda bir

Armon ketdim daryo kechib

Bog`ishamol sayr endi

Qilg`ay chiqib g`ayr endi.

Boburing yo`q xayr endi

Anjon ketdim daryo kechib.

1. Andijon bag`ridan uchib bir yulduz

Hindiston tojiga gavhardek qo`ndi

Otash yuragida aylanar bir yulduz

Anda jon qoldiku, anda jon qoldi.

2. Dunyo charxpalagi tinmay aylanar

Talato`p zamonlar o`taveradi.

Asrlar qaridan bir so`z ingranar

Anda jon qoldiku, anda jon qoldi.

3. Xalqim buyuk o`g`ling, buyuk shoh o`g`ling

Boburing qalbida bir armon qoldi.

Nolasi kuydirar toabad bag`ring
Anda jon qoldiku, anda jon qoldi.
4. Vatan sog`inchi dilidagi bitmas jarohatga aylangan Zahiriddin Muhammad Bobur g`azallari har bir xonadonda qo`shiq bo`lib jaranglar ekan, demak, uning nomi avlodlari qalbida hech qachon o`chmaydi.

O`qituvchi darsni xulosalaydi.

IV. Dars yakuni

Faol o`quvchilar baholanadi. 

Vazifa beriladi.

Vazifa: Bobur hayoti va ijodini o`rganish, g`azallaridan namuna yodlash.

TUZUVCHILAR:

Navoiy shahar 11-davlat ixtisoslashtirilgan umumta`lim maktabi

Oliy toifali boshlang`ich ta`lim o`qituvchilari

Husainova Mubor va Adizova Ulbosh

O`QITUVCHI: HUSAINOVA  M. SH.
MA’LUMOTI: OLIY
TOIFASI: OLIY
ISH  FAOLIYATI:  32 YIL
DARS  REJASI:

1. TASHKILIY QISM

2. UY  ISHI.  SAHNA KO`RINISHI

3. DEBAT  SHOU

4. HAMKORLIK  DARSI

5. MUSIQALI  TANAFFUS

6. LUG`AT  ISHI

7. XARITA  BILAN  ISHLASH

8. MATEMATIK ATAMALAR

9. KLASTER

10. DARSNI MUSTAHKAMLASH

11. DARS  YAKUNI

ALISHER  NAVOIY
MIRZO  BOBUR

O`g`illari


1.Humoyin Mirzo (1508-1556)


2. Komron Mirzo (1509-1557)


3. Askariy Mirzo (1516-1558)


4. Olur Mirzo  (1514-1519)


5. Sulton Ahmad Mirzo  (1517-1523)


6. Hindol Mirzo  (1518-1551)


7. Bobbul Mirzo  (1518-1521)


8. Forug` (1526 ….)


9. Shohruh Mirzo (1522-1527) 








      Qizlari:


1. Faxrulniso (1501- yilda tug`ilib vafot etgan) 


2. Ma`suma Sultonbegim (sanasi noma`lum) 


3. Gulrangbegim (1514-…)


4. Gulbadanbegim  (1523-1603)


5. Gulchehrabegim  (1515-1557)


6. Gulzorbegim  (sanasi noma`lum) 


7. Mehrjonbegim (sanasi noma`lum) 


8. Esondavlatbegim (sanasi noma`lum) 








Otasi:


Umarshayx Mirzo – Amir Temurning evarasi





Onasi:


Qutlug`nigorxonim – Chingizxonning 12 avlodi





O`g`illari:


1. Zahiriddin Muhammad Bobur


2. Jahongir Mirzo


3. Nosir Mirzo








Qizlari:


1. Xonzodabegim


2. Mehrbonubegim


3. Shahribonubegim


4. Yodgorsultonbegim


5. Ruqiyasultonbegim











